
1 Viðfangsefni, aðdragandi og tilgangur 

Landslag ehf. er að hefja vinnu við gerð deiliskipulags fyrir um 50 ha svæði fyrir frístundabyggð  

í landi Kollsstaðasels ofan Egilsstaða í Múlaþingi. 

Á svæðinu hefur landeigandi uppi áform um að byggja allt að 12 frístundahús, en þegar er eitt 

frístundahús á svæðinu.  

Viðfangsefni deiliskipulagsins er m.a. að afmarka lóðir og byggingarreiti ásamt því að skilgreina 

fyrirkomulag aðkomu og setja þau ákvæði sem ástæða er til í deiliskipulagi.  

Lögð verður áhersla á að lóðir og byggingar falli sem best að landslagi og raski verði haldið í 

lágmarki en skilmálar verða settir varðandi slíkt í deiliskipulagi. 

Deiliskipulagið fellur ekki undir lög nr. 111/2021 um umhverfismat framkvæmda og áætlana 

Aftur á móti verður gerð grein fyrir áhrifum deiliskipulagsins á umhverfið í samræmi við 12. 

grein skipulagslaga nr. 123/2010.  

Skv. skipulagslögum nr. 123/2010 skal við upphaf vinnu við gerð skipulagsáætlunar, 

deiliskipulags í þessu tilfelli, taka saman lýsingu á skipulagsverkefninu þar sem m.a. er skýrt 

hvernig staðið verði að skipulagsgerðinni.  

2 Staðhættir og afmörkun skipulagssvæðisins 

Skipulagssvæðið er um 50 ha að stærð nær yfir tvær landeignir: 

• L157596 

o Skráð stærð = 76,5 ha (um 50 ha landeignarinnar er innan skipulagssvæðisins) 

o Óbyggt 

• L239577 

o Skráð stærð = 5.179,5 m2 (landeignin er öll innan skipulagssvæðisins) 

o Á lóðinni er frístundahús sem er 76,5 m2 að stærð 

Ástæða þess að aðeins hluti landeignar L157596 er innan skipulagssvæðisins er að aðkoma að 

þeim hluta landeignarinnar sem er utan skipulagssvæðisins er erfið en verður skoðuð nánar 

þegar Hringvegurinn ofan Egilsstaða hefur verið færður eins og gert er ráð fyrir í tillögu að nýju 

aðalskipulagi Múlaþings. Gera má ráð fyrir að gerð verði breyting á deiliskipulagi og 

skipulagssvæðið stækkað þegar ljóst er hvernig aðkoma verður að svæðinu frá færðum 

Hringvegi. 

Aðkoma að skipulagssvæðinu er um núverandi vegslóða frá Hringveginum austan Egilsstaða í 

gegnum jörðina Egilsstaðir 1. Samráð hefur verið haft við landeigenda Egilsstaða 1 varðand 

aðkomu að skipulagssvæðinu um núverandi vegslóða.  

Skipulagssvæðið er um 100 – 130 m hæð og er að mestu vaxið birkikjarri með stöku 

klapparholtum auk þess sem meginhluti Torftjarnar er innan svæðisins.  

Í gegnum skipulagssvæðið austanvert liggur háspennulínan Eyvindarárlína 1 (132kV).  

 



 
Mynd 1. Skipulagssvæðið er afmarkað með gulri línu en landeign L157596 með rauðri línu. 

2.1 Minjar 

Gerð var aðalskráning fornminja fyrir sveitarfélagið árið 1997 en innan skipulagssvæðisins eru 

engar skráðar fornminjar.  

Vegna þess er ekki talin þörf á minjaskráningu fyrir skipulagssvæðið en Minjastofnun telur þörf 

á því verður samhliða vinnu við deiliskipulag unnin minjaskráning fyrir skipulagssvæðið og tillit 

tekið til þeirrar skráningar í vinnu við deiliskipulag. 

  



3 Skipulagsleg staða – aðalskipulag 

Svæðið er skilgreint fyrir frístundabyggð (F21) í tillögu að Aðalskipulagi Múlaþings 2025-2045 

þar sem gert er ráð fyrir allt að 12 frístundahúsum.  

Hér á eftir er umfjöllun í tillögu að aðalskipulagi varðandi þá þætti sem eiga við gerð 

deiliskipulags. 

3.1 Frístundabyggð (F) 

Svæði þar sem 4 eða fleiri frístundahús þ.m.t orlofshús og varanlega staðsett hjólhýsi standa  

saman í þyrpingu eða nýta sameiginlega tengingu við veg eða veitur. 

Almennir skilmálar 

• Sveitarstjórn áskilur sér rétt, við næstu endurskoðun aðalskipulags, að minnka eða fella 

út svæði, þar sem ekki er gilt deiliskipulag og/eða engin uppbygging hefur átt sér stað. 

• Frístundabyggð er ekki ætluð til fastrar búsetu eða atvinnustarfsemi. Lóðir séu að 

jafnaði minni en 1 ha. 

• Atvinnustarfsemi s.s. gistiþjónusta er ekki heimil í frístundabyggð nema þess sé getið í 

skilmálum aðalskipulags og í deiliskipulagi svæðis. 

• Sveitarfélagið setur sér reglur um gististaði. 

• Við uppbyggingu skal forðast að raska verndarsvæðum, vistgerðum og jarðmyndunum 

sem falla undir 61. gr. laga um náttúruvernd nr. 60/2013, einnig skal ekki ganga á gott 

ræktunarland. 

• Við gerð deiliskipulags skal sýna fram á fullnægjandi vatnsöflun fyrir frístundabyggðina, 

þar með talið aðgengi að slökkvivatni. 

• Við gerð deiliskipulags skal gera grein fyrir aðkomu slökkvibíla, aðgengi að slökkvivatni 

og meta þörf á fjölda flóttaleiða af svæðinu. Vegir skulu fullnægja kröfum um akstur 

þungra slökkvibíla. 

• Gera skal ráð fyrir nauðsynlegum innviðum svo sem vegum, stígum, borholum, rotþró, 

veitum, sorpgámum og þess háttar. 

• Gæta skal að hagkvæmni þannig að svæði nýti sameiginlega tengingar við veg eða 

veitur.  

• Í frístundabyggð þar sem náttúrulegur birkiskógur er til staðar skal huga að verndun 

skógarins og taka skal tillit til minja og helgunarsvæða þeirra. Við deiliskipulagsgerð 

skal skilgreina örugg svæði þar sem gróðureldar eru ólíklegri til að verða miklir, svo sem 

í og við læki, vötn og aðra gróðursnauða staði. 

• Ekki er heimilt að staðsetja gáma til geymslu innan frístundalóða, nema ákvæði 

deiliskipulags kveði á um annað. Leyfisveitandi getur þó veitt stöðuleyfi fyrir gám á 

frístundalóðum þegar um tímabundnar framkvæmdir og viðhald húsnæðis er um að 

ræða. 



Merking Heiti  Sértæk skipulagsákvæði Viðmiðunar-

stærð (ha)  

Fjöldi 

íbúða 

Viðmiðunar-

fjöldi íbúða 

F21 Kollsstaðasel Gert er ráð fyrir allt að 12 

frístundahúsum. Nánari skilmálar skulu 

settir fram í deiliskipulagi áður en 

uppbygging fer fram. 

77,6  0 12 

 

 

Mynd 2. Hluti tillögu að Aðalskipulags Múlaþings 2025-2045.  

Skipulagssvæði deiliskipulagsins er hluti af fjólubláu svæði merkt F21. 

 

  



4 Kynning, samráð og ferli 

4.1 Kynning og samráð 

Í tengslum við vinnu við deiliskipulag verður haft samráð eða samband við þær stofnanir og 

hagsmunaaðila sem tengjast beint því sem snertir deiliskipulagið.  

Helstu samráðsaðilar: 

• Skipulagsstofnun 

• Heilbrigðiseftirlit Austurlands 

• Vegagerðin 

• Minjastofnun 

• Landsnet 

• Rarik 

• Viðeigandi nefndir og deildir Múlaþings 

Skipulagslýsing þessi verður kynnt almenningi og hagsmunaaðilum innan skipulagssvæðisins í 

formi auglýsingar ásamt því að vera aðgengileg á skipulagsgátt Skipulagsstofnunar: 

www.skipulagsgatt.is og á heimasíðu sveitarfélagsins: www.mulathing.is 

Áður en tillaga að deiliskipulagi verður afgreidd í auglýsingar- og kynningarferli verður tillagan 

kynnt íbúum og öðrum hagsmunaaðilum á opnu húsi eða á annan fullnægjandi hátt. 

4.2 Skipulagsferli  

Mögulegur tímarammi deiliskipulags. 

Okt. – nóv. 2025  Skipulagslýsing unnin og samþykkt af sveitarstjórn. Skipulagslýsing 

kynnt almenningi og samráð haft við Skipulagsstofnun. 

Des. – jan. 2026 Unnið að tillögu að deiliskipulagi. 

   Samráð við íbúa og aðra hagsmunaaðila.  

Mars. – apríl 2026 Tillaga að deiliskipulagi tekin fyrir á fundi sveitarstjórnar þar sem 

tillagan er afgreidd í lögbundið auglýsingar- og kynningarferli. 

Tillaga að deiliskipulagi í lögbundnu auglýsingar- og kynningarferli, 

lágmark 6 vikur. 

Maí 2026 Tillaga að deiliskipulagi tekin aftur fyrir á fundi sveitarstjórnar ásamt 

mögulegum athugasemdum og umsögum sem borist hafa.  

 Tillaga að deiliskipulagi samþykkt af sveitarstjórn. 

 Deiliskipulag sent Skipulagsstofnun sem hefur allt að 3 vikur til að 

koma með athugasemdir. Að því loknu birtir sveitarfélagið auglýsingu 

um gildistöku deiliskipulagsins í B-deild Stjórnartíðinda. 

http://www.skipulagsgatt.is/
http://www.mulathing.is/

